
Shrimad Bhagavadgita Ashtakam

శ్రీమద్భగవద్గీతాష్టకమ్  

॥ శ్రీకృష్ణో  విజయతేతరామ్ ॥
నమః శ్రీ రాఘవానన్ద -పదపఙ్కజరేణవే ।
యత్కృపాలవమాత్రేణ  అహమజ్ఞోఽపి  తారితః ॥
॥ అథ శ్రీమద్భగవద్గీతాష్టకమ్    ॥
వేదార్థతత్త్వనిపుణైః   సాదసి ప్రగీతాం

అజ్ఞానతాన్తపటలం  పరికర్షయన్తీమ్  ।
విజ్ఞానసూక్తిభిరలఙ్కృతగాత్రశోభాం 

గీతాం భజామి సతతం జగదర్కవర్ణామ్  ॥ ౧॥
శ్రీకృష్ణసున్దరముఖప్రభవాం     సుశీలాం

ఆదౌ సుధీరరణకర్కశజిష్ణుపీతామ్  ।
విజ్ఞానత్త్వనిచయాం  నిగమైకవేద్యాం

గీతాం భజామి సతతం సకలార్థసారామ్  ॥౨॥
శ్రీశఙ్కరాదికృతభాష్యపవిత్రసూక్తిః 

అద్వైతవాదశిశిరీకతమఞ్జువాణీ   ।
సుశ్లోకసప్తశతనిర్మితపుష్పవల్లీ

గీతా కరోతు విమలం కలుషం మనో మే ॥ ౩॥
శాన్తిప్రవాహమధురాక్షరయుక్తిపూర్ణా

దుష్టప్రతర్కవనమక్షణకాననాగ్నిః   ।
శీతాంశువర్షణకరీ  భవతీ ప్రసిద్ధా

గీతా సదా వసతు మే హృదయే ప్రసన్నా  ॥ ౪॥
పీత్వా న తృప్తిమగమన్ మునయో న సిద్ధాః

విద్యాధరాసురనరాధిపసార్వభౌమాః ।
సఙ్గీతశాస్త్రగుణమణ్డితపణ్డితౌఘాః   

యత్సారమచ్యుతముఖప్రభవం  విశుద్ధమ్  ॥ ౫॥

శ్రీమద్భగవద్గీతాష్టకమ్  

మాతర్మహామహిమశాలిని విశ్వవన్ద్యే
సంసారజన్మమృతిరోగవినాశశీలే ।

నిర్వాణముక్తిముకుటీకృతభావదాత్రి
గీతే మదీయరసనానిలయే వస త్వమ్ ॥౬॥

యాదిత్యచన్ద్రకిరణైరపి   దుర్విభావ్యం
మోహాత్మకం తిమిరమాశు జనప్రవిష్టమ్   ।

దూరీకరోతి దురితం వచసా మనోజం
తామీశ్వరీం భగవతీం ప్రణమామి  గీతామ్ ॥ ౭॥

దృష్టం  న శాస్త్రనిగమేషు  సమం భవత్యాః
మాధుర్యవాక్యకలితాక్షరభావపూర్ణమ్  ।

వేదాన్తతత్త్వమణిమణ్డితనిర్వికల్పం
అత్ర త్వమేవ జయతాన్నితరాం సుగీతే !॥౮॥

గీతాష్టకమిదం  ప్రోక్తమచ్యుతానన్దభిక్షుణా    ।
యః పఠేద్భక్తిభావేన తస్య గీతా ప్రసీదతి  ॥
ఇతి శ్రీస్వామి  అచ్యుతానన్దకృతం
శ్రీమద్భగవద్గీతాష్టకం    సమ్పూర్ణమ్  ।

